(1) क्‍या देश में सौर ऊर्जा परियोजनाओं को सौर पैनलों तथा संबंधित वस्‍तुओं जैसा स्वदेशी कच्‍चा माल प्राप्‍त हो रहा है; 
(2) यदि हां, तो तत्‍संबंधी ब्‍यौरा क्‍या है; और 
(3) यदि नहीं, तो क्‍या मंत्रालय के पास घरेलू एककों/उद्योग को सौर ऊर्जा परियोजनाओं से संबंधित सामग्रियों का उत्‍पादन करने हेतु बढ़ावा दिए जाने के संबंध में कोई योजना है ?
उत्‍त्‍ार
विद्युत, कोयला तथा नवीन और नवीकरणीय ऊर्जा राज्‍य मंत्री (स्‍वतंत्र प्रभार)
(श्री पीयूष गोयल)
(1) :
देश की स्‍वदेशी विनिर्माण क्षमता सौर ऊर्जा परियोजनाओं की स्‍थापना करने के लिए आवश्‍यक प्रत्‍येक घटक की संपूर्ण मांग को पूरा करने के लिए पर्याप्‍त नहीं है । 
(2) :
भारतीय सौर विनिर्माताओं द्वारा दी गई जानकारी के अनुसार देश की संस्‍थापित सेल एवं मॉड्यूल विनिर्माण क्षमता क्रमश: 1386 मेगावाट और 2756 मेगावाट है जिसमें से प्रचालनाधीन क्षमता लगभग 300 मेगावाट और 1300 मेगावाट है । सौर संयंत्रों की संस्‍थापना करने के लिए आवश्‍यक उपकरणों के आयात की अनुमति दी जाती है । 
(3) :  
मंत्रालय द्वारा घरेलू एककों/उद्योग को सौर ऊर्जा परियोजनाओं से संबंधित सामग्रियों का उत्‍पादन करने हेतु बढ़ावा देने के लिए निम्‍नलिखित कदम उठाए गए हैं: 
i. घरेलू मूल के सेल एवं मॉड्यूल प्राप्‍त करने के लिए विभिन्‍न योजनाओं में घरेलू तत्‍व की आवश्‍यकता का प्रावधान । 
ii. सेलों तथा  मॉड्यूलों के निर्माण हेतु आवश्‍यक इनपुट कच्‍चे माल पर उत्‍पाद और सीमा-शुल्‍क से छूट । 
iii. सूचना प्रौद्योगिकी मंत्रालय द्वारा विशेष प्रोत्‍साहन पैकेज योजना (एसआईपीएस) और संशोधित विशेष प्रोत्‍साहन पैकेज योजना (एमएसआईपीएस) के अतंर्गत विनिर्माताओं के लिए पूंजीगत सब्‍सिडी । 

